Հուլիսի ֆլեշմոբի խնդիրների լուծումներ
Երկրորդ մակարդակ

1․ Գտնելով օրինաչափությունը, նշի՛ր հաջորդ թիվը։
3, 7, 19, 55, ___

7-3=4

19-7=12 (4x3=12)

55-19=36(12x3=36)

36x3=108

108+55=163

Շողիկ Զեյնալյան

Օրինաչափությունները գտնելու համար նախ պետք է գտնել հաջորդական անդամների տարբերությունը: Այդ դեպքում կլինի՝ 

4, 12, 36

Այժմ պետք է գտնել օրինաչափություն այս թվերի մեջ, երկրորդ թիվը ստացվում է առաջինի եռապատիկից՝ 4*3=12, երրորդ թիվը երկրորդի եռապատիկից 12*3=36. Հաջորդականության մյուս անդամը գտնելու համար պետք 36-ի եռապատիկին գումարենք 55

36*3+55= 163

Սմբատ Պետրոսյան

Պատասխան՝ 163։

2․ Ինը ժետոնների մի կողմը սև է, մյուսը՝ սպիտակ։ Սկզբում չորս ժետոն դրված են սև կողմով դեպի վեր (տե՛ս նկարը)։ Յուրաքանչյուր քայլում պետք է շրջել դրանցից երեքը։ Ամենաքիչը քանի՞ քայլ է հարկավոր, որ բոլոր ժետոնները լինեն միևնույն գույնի։

Առաջին քայլով կշրջեմ երկու սև և մեկ սպիտակ ժետոն,այդ դեպքում կստացվի երեք սև և վեց սպիտակ ժետոն։

Երկրորդ քայլով կշրջեմ երեք սև ժետոնները։

Շողիկ Զեյնալյան

Այս խնդիրը կարելի է վերածել խաղի։ Նախ  հարմարության համար ինը ժետոնները կհամարակալենք 1-ից  9-րդ համարներով՝

Քանի որ յուրաքանչյուր քայլում պետք է շրջել դրանցից երեքը, ուստի 

1-ին քայլով կշրջենք  9-րդ, 1-ին և 2-րդ ժետոնները․

2-րդ  քայլով կշրջենք  3-րդ, 4-ին և 9-րդ ժետոնները․

Այսպիսով՝  ամենաքիչը 2  քայլ է հարկավոր, որ բոլոր ժետոնները լինեն միևնույն գույնի՝ սպիտակ։

Գրետա Բակունց

Պատասխան՝ 2։
3․ Շունը 1կմ 200մ հեռավորության վրա տեսնելով նապաստակին, սկսեց հետապնդել նրան։ Որքա՞ն ժամանակ անց շունը կհասնի նապաստակին, եթե հայտնի է, որ շունը մեկ վայրկյանում անցնում է 10մ ճանապարհ, իսկ նապաստակը՝ 6մ։
Քանի որ շան և նապաստակի արագությունների տարբերությունը 10 – 6 = 4  հետևաբար՝ 1200 : 4 = 300 վայրկյանում:

Լյովա Սարգսյան

Նկատենք որ յուրաքանչյուր վարկյանում շան և նապաստակի անցած ճանապարհների տարբերությունը 10 - 6 = 4մ է: Այսինքն յուրաքանչյուր մեկ վարկյանում նրանց միջև հեռավորությունը կրճատվում է 4մ-ով: Որպիսզի շունը հասնի նապաստակին, պետք է նրանց միջև եղած ճանապարհը կրճատվի 1200մ-ով : Այսպիսով շունը նապաստակին կհասնի 1200:4 = 300վ-ում:

Մենուա Հարությունյան

Պատասխան՝ 300 վայրկյան կամ 5 րոպե

4․ Նարեն հատակին գծել էր թվային առանցք և թռնում էր  ուղղի վրա։  Նա միշտ կատարում էր մեկ մեծ ցատկ, ապա՝ երկու փոքր ցատկ, ինչպես ցույց է տրված նկարում։ Նարեն սկսեց 0-ից և ավարտեց 16-ում, միշտ գնալով աջ ուղղությամբ։ Քանի՞ ցատկ կատարեց Նարեն։

Հաշվենք Նարեի ցատկերը․

Անի Միրզոյան

Պատասխան` 12

5․ Գտե՛ք այն երկնիշ թվերի քանակը, որոնց թվանշանների արտադրյալը զույգ թիվ է։

Քանի որ երկնիշ թվերի թվանշանների կենտ արտադրյալ ունենալու դեպքերն ավելի քիչ են, նպատակահարմար է երկնիշ թվերի ընդհանուր քանակից հանել այդ դեպքերը։ Որպեսզի երկնիշ թվի թվանշանների արտադրյալը լինի կենտ թիվ, անհրաժեշտ է, որ երկու թվանշաններն էլ լինեն կենտ։ 

90 – 5x5 = 65

Հասմիկ Իսրայելյան

65

[image: image8.emf]

6․ Կարենը ուզում է տեղադրել երկուական շրջան  աղյուսակի յուրաքանչյուր տողում և յուրաքանչյուր սյունակում։ Տառերով նշված շրջաններից ո՞րը նա պետք է տեղափոխի դատարկ վանդակ:
Նկարից ակնհայտ է, որ B տառով շրջանակի տողում մեկ շրջան է, իսկ սյան դեպքում՝ երեք։ Այսինքն սյան մեջ նշված երեք շրջանակներից մեկը կարելի է տեղափոխել։ Այդ շրջանը C-ով շրջանն է, քանի որ վերջին տողում երեք շրջան է։ C-ով շրջանը, տեղափոխելով B-ով շրջանի կողքի վանդակում՝ տողի շարքում, ստանում ենք Կարենի ցանկացած պատկերը։

Հասմիկ Իսրայելյան

C
7․ Գտե՛ք այն եռանիշ թվերի քնակը, որ 7-ի բաժանելիս մնացորդում ստացվում է 2։
Սկզբում փորձենք գտնել, թե որ եռանիշ թվերն են 7-ի բաժանվում և ստացվում 2 մնացորդ։

100 : 7 = 14(2մն), 7 x 14 + 2 = 100

107 : 7 = 15(2մն), 7 x 15 + 2 = 107

114 : 7 = 16(2մն), 7 x 16 + 2 = 114

121 : 7 = 17(2մն), 7 x 17 + 2 = 121

128 : 7 = 18(2մն), 7 x 18 + 2 = 128

135 : 7 = 19(2մն), 7 x 19 + 2 = 135 

… 

7 x 100 + 2 = 702

7 x 120 + 2 = 842

7 x 129 + 2 = 905 

7 x 142 + 2 = 996, 996 : 7 = 142(2մն)

142 - 14 = 128, 14-ը ներառյալ կստացվի` 129

Անի Միրզոյան
Խնդրի պայմանին բավարարող ամենափոքր թիվը 100-ն է, ամենամեծը՝ 996-ը։ 100-ից մինչև 996-ը 7 քայլով անցնելու համար պետք է կատարել (996-100):7+1=129 քայլ

Գևորգ Հակոբյան

Պատասխան՝ 129։
8․ Վաճառականը 540 դոլարով գնեց 138մ կտոր՝ սև և սպիտակ գույների։  Գտիր, թե յուրաքանչյուր գույնի կտորից քանի՞ մետր գնեց, եթե սև կտորի մեկ մետրը արժե 5 դոլար, իսկ սպիտակ կտորինը՝ 3 դոլար։
Քանի որ մեկը մյուսից թանկ է   5 – 3 = 2 դոլար  և 138 x 5 = 690      690 – 540 = 150  կունենանք  150 : 2 = 75 :

Արդյունքում կլինի 138 – 75 = 63: 

Ունեցանք սև 75  և սպիտակ 63 

Լյովա Սարգսյան

Սկզբում կարելի է ենթադրել, որ վաճառականը գնել է 138մ  միայն սպիտակ կտոր: Այս դեպքում, պետք է նա վճարեր 138:3 = 414 դոլար: Այսպրսով 540-414 = 126 դոլար կավելանա, որովհետև սև և սպիտակ կտորների գները համարել էինք հավասար:

Սև և սպիտակ կտորների գների տարբերությունը կլինի 5-3=2 դոլար:

Այսինքն սև կտորի երկարությունը կլինի 126:2=63 մետր, իսկ սպիտակ կտորինը՝ 138-63=75 մետր:

Մենուա Հարությունյան

Պատասխան՝ 63մ սև, 75մ սպիտակ։
9․ Գտի՛ր քառակուսու կողմի երկարությունը, եթե նրա պարագիծը հավասար է 12 կողմով հավասարակողմ եռանկյան պարագծին։

Նախ սովորողների հետ կվերհիշենք, թե ինչպես ենք  հաշվում  եռանկյան պարագիծը։ 

Այնուհետև  կհաշվենք  12 կողմով հավասարակողմ եռանկյան պարագիծը՝

12*3=36:

Որից հետո սովորողների հետ կվերհիշենք, թե ինչպես ենք  հաշվում  քառակուսու  պարագիծը։

Քանի որ քառակուսու պարագիծը  հավասար է 12 կողմով հավասարակողմ եռանկյան պարագծին, ուստի այդ քառակուսու պարագիծը  հավասար է 36։

Այստեղից սովորողները գլխի կնկնեն, որ քառակուսու կողմը կլինի՝  36։4=9

[image: image10.emf]


Գրետա Բակունց

Pեռ=12x3=36

Pքառ=36

36:4=9

Շողիկ Զեյնալյան

Պատասխան՝ 9։

10․ Զառի հակադիր նիստերի վրայի կետերի քանակների գումարը 7 է: Զառը դնում են առաջին քառակուսու վրա, ինչպես ցույց է տրված նկարում։ Այնուհետև այն գլորում են դեպի աջ: Որքա՞ն կլինի «?» նշանով երեք նիստերի վրայի կետերի ընդհանուր քանակը, երբ զառը հասնի վերջին քառակուսուն:

Պարզ է, որ IV պտույտին խորանարդը կընդունի այն տեսքը ինչպես միչև պտույտներն սկսելն է: Այսինքը V պտույտին խորանարդը կլինի այնպես, ինչպես  I պտույտից հետո: Վերևի մասում կլինի 7-3=4 կետ, իսկ աջ մասում 1 կետ: Այդ կետերի ընդհանուր քանակը կլինի 2+4+1=7

Սմբատ Պետրոսյան

 Պատասխան՝ 7։
